
La morva
da chauns
Tge munta la malsogna morva ch’ei
ruta ora tar gualps ed auters animals
da rappina per ils chauns? 3

Era vossa lingua
ans interessescha
Durant il mais da fanadur offerescha
Savognin Turissem als giasts da la re-
giun era curs da rumantsch. LA VOUSCH DA SURMEIR

■ (anr/mdp) In mar-
curdi vess l’autura
dad Uorsin pudü
festagiar seis
tschientavel anni-
versari. Seis cu-
deschs cun illustra-
ziuns dad Alois Cari-
giet sun gnüts cun-
tschaints in tuot il
muond. I’l cumün da
Guarda ingio cha la
scriptura ha vivü in-
sembel cun seis hom Jachen Ul-
rich Könz as regordan amo blers
da la creadra da l’Uorsin e dad
oters raquints. Quist on vess eir
Alois Carigiet cumpli ils 100 ons.

Il Radio DRS 1 pi-
glia ils duos giubi-
leums sco occasiun
per emetter directa-
maing davent da
Guarda. Tant indi-
gens sco eir giasts
sun invidats da far
part a quista occur-
renza commemora-
tiva. Eir Carigiet
gnarà resguardà in
quista emischiun

perche ch’el ha contribui sco ar-
tist a la popularità dad Uorsin
surour ils cunfins da la Svizra.

58 expositurs alla
buorsa da minerals

■ (anr/hh) La 49avla fiera da cri-
stallas e minerals el Center da
sport e cultura Mustér che ha
liug questa fin d’jamna, conton-
scha in niev record. Uonn ein
buca meins che 58 exposituras ed
expositurs presents ella halla plu-
rivalenta. Quella participaziun
documentescha ch’ils organisa-
turs ein cun lur finamira da la-
schar exponer mo crappa alpina
dalla Svizra sin la dretga via. Da-
novamein porscha la buorsa ina
exposiziun speciala. Uonn ei
quella dedicada a raritads da mu-
lai ord la Surselva. Da veser ein
mulai singuls e gruppas ord col-
lecziuns privatas. La buorsa vegn
danovamein arranschada dalla
Uniun Cristallina.

Apiculturs grischuns fan quitads
Malsogna d’avieuls as derasa fermamain

DA FLURIN ANDRY / ANR

■ Ina malsogna fitg contagiusa
attatga ils pievels d’avieuls en
Svizra. Cas da pesta ascha
d’avieuls s’han augmentads ils
ultims onns fermamain era en
Grischun. La pesta ascha
d’avieuls enconuschan ils apicul-
turs en Europa gia dapi passa 100
onns. Fin dal 1999 han ins dum-
brà en Svizra var 50 cas l’onn. Da-
pi quella giada s’ha augmentada
la quantitad da quels cas dentant
adina dapli. Sco che la sda ha re-
tschertgà èn vegnids annunziads
l’onn passà 796 cas, quest onn gia
passa 400 cas. Surtut pertutgads
da questa malsogna d’avieuls èn
tenor infurmaziuns dal Center
svizzer per la perscrutaziun
d’avieuls da la Staziun da perscru-
taziun Agroscope Liebefeld-Po-
sieux ils chantuns Berna, Solo-
turn,Turitg, Argovia, Appenzell e
Grischun. Ils avieuls da la Svizra
franzosa èn per entant anc scha-
negiads da la malsogna. «Tar nus
en chantun èsi il pli mal en il Si-
gnuradi ed en la part davant dal
Partenz, tranter Igis e Jenins.
Quai era il cas gia l’onn passà e
quest onn èsi pauc meglier», di
Luzi Caviezel, collavuratur al
Plantahof ed apicuItur, «cas datti

era en Surselva, il Scanvetg e cu-
menzà hai era en Engiadina Bas-
sa.» La malsogna attatga sco ch’el
declera las larvas dals avieuls, las
qualas crappan alura. Ils avieuls
creschids na vegnan betg mal-
sauns, els portan dentant il bacte-
rium en els e derasan uschia vina-

vant la malsogna. Per ils umans
nun exista nagin privel. «Cum-
batter quest bacterium na pon ins
prest betg, ins pudess far quai cun
antibotic, ma quai è scumandà.
Perquai vegnan ils pievels mal-
sauns destruids», explitgescha
Caviezel, «l’onn passà p.ex. han

ins destruì tranter Trimmis, Igis,
Landquart, Malans e Jenins 120
pievels d’avieuls.» Impurtant èsi
sco ch’el agiunscha ch’ils apicul-
turs sajan precauts cun cumprar
novs pievels d’avieuls e ch’els pro-
curian per ina buna igiena en las
chaistas d’avieuls.

Era ils avieuls grischuns èn periclitads da daventar malsauns. KEYSTONE

